
GOUVÈNÈ CUOMO PREZANTE KATÒZYÈM PWOPOZISYON SOU DIKSOU ETA 
LETA 2020 AN: LI OGMANTE TRANSPARANS NAN DEPANS SWEN SANTE YO  

  
Gouvènè a Pral Bay Enstriksyon ak Depatman Sèvis Sante a, Depatman Sèvis 

Finansye a ak lòt Ajans Eta a pou Kreye yon Sitwèb ki Adapte pou Konsomatè yo 
Kote Nouyòkè yo Kapab Fasilman Konpare Depans ak Kalite Pwosedi pou Swen 

Sante yo  
  

Sitwèb la Pral Bay Tou Resous Edikatif yo Gen Ladan Opsyon pou Asistans 
Finansye yo ak Sa pou Fè Konsènan yon Fakti Sipriz  

 
  
Gouvènè Andrew M. Cuomo te prezante jodi a katòzyèm pwopozisyon ajanda Eta Leta 
2020 li an - ki ogmante transparans nan depans swen sante yo. Anba pwopozisyon sa 
a, Gouvènè Cuomo a pral bay enstriksyon ak Depatman Sante (Department of Health) 
a, Depatman Sèvis Finansye (Department of Financial Services) a ak Sant Sèvis Medya 
ak Teknoloji Eta New York (New York State Digital and Media Services Center) la - yon 
antrepriz komen Biwo Sèvis Teknoloji Enfòmasyon (Office of Information Technology 
Services) ak Biwo Sèvis Jeneral (Office of General Services) la - pou yo kreye yon 
sitwèb ki adapte pou konsomatè yo, ki ap rele NYHealthcareCompare, kote Nouyòkè yo 
kapab fasilman konpare depans ak kalite pwosedi swen sante yo nan lopital yo atravè 
Eta a. Platfòm lan pral bay konsomatè yo tout resous edikatif yo konsvwa pou ede 
konsomatè yo konnen dwa yo gen ladan opsyon pou asistans finansye yo, sa pou fè 
konsènan yon fakti sipriz ak plis ankò.  
  
"New York te fè pwogrè konsiderab nan pwoteje konsomantè yo anba swen medikal ki 
chè san rezon yo", Gouvènè Cuomo te deklare. "Men depans anpil pwosedi pou swen 
sante yo te ogmante nan dènye ane yo an pati akòz konsomatè yo pa gen yon fason 
fasil pou konpare pri yo nan diferan lopital yo nan zòn yo a. Nouvo sitwèb sa a pral bay 
Nouyòkè yo done yo bezwen yo pou pran bon jan desizyon konsènan depans ak kalite 
pwosedi swen sante yo - sa ki ap ede konkirans sou mache a epi fè bese pri yo."  
  
Gouvènè Cuomo te fè pa ki se lidè nan nasyon an pou pwoteje konsomatè yo anba 
depans medikal yo. An 2014,Gouvènè Cuomo te siyen lejislasyon ki se premye nan 
nasyon an pou pwoteje konsomatè yo anba sipriz fakti medikal pou depans ki pa nan 
rezo yo, epi an 2019 Gouvènè a te siyen lejislasyon ki etann pi plis pwoteksyon sa yo. 
Gouvènè Cuomo te bay sipò tou rann enfòmasyon sou sèvis sante yo disponib pou 
piblik lan. Avèk devlopman sistèm Baz done Tout Kontribyab (All Payer Database) la, 
New York ap antre nan yon nouvo peryòd rechèch ak transparans swen sante modèn 
nan depans ak prestasyon swen sante.  
  



Sepandan, fado depans swen sante yo ap bese konsiderableman pou konsomatè yo, 
epi genyen demann kwasan pou enfòmasyon fyab pou desizyon, espesyalman pou 
sèvis planifye yo kote genyen yon chwa. Depans sèvis sante planifye yo kapab varye 
anpil andedan rejyon an. Pou konsomantè yo kapab genyen mwayen pou achte swen 
sèvis sante yo, konsomatè yo bezwen dabò konnen ke gen yon sous enfòmasyon fyab 
ki prezante yon fason ki adapte ak aksesib pou itilizatè yo. Enfòmasyon aktyèl yo 
epapiye sou tout sitwèb yo. Konsomatè yo pa kapab jwenn fasilman sa yo ap chèche a, 
sa ki rann yo abandone rechèch enfòmasyon yo bezwen yo.  
  
Nouvo sitwèb sa a pral pèmèt konsomatè yo fasilman achte sèvis swen sante ak 
konprann dwa yo tout nan yon sit, nan responsabilize Nouyòkè yo pou yo vini 
konsomatè edike sou sèvis swen sante yo epi chwazi etablisman swen sante ki 
koresponn ak bezwen yo a. Sitwèb la tap pèmèt konsomatè yo tou:  

• Wè depans, kalite ak volim done yo pa lopital espesifik;  
• Fè rechèch pa depans pwosedi medikal yo;  
• Fè rechèch sou kesyon aksesibilite; ak  
• Fè rechèch sou lwa ak pwogram yo pou ede Nouyòkè yo avèk fakti medikal yo, 

plent pou asirans sante yo, plent pou lopital yo ak plent pou founisè/pratikan yo.  

